
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

KETUA EDITOR

EDITOR FAKULTI PENGURUSAN MAKLUMAT
Azura Abdul Jamil @ Kamarudzzaman
Rohayu Ahmad
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop
Dr. Nur Syamilah Arifin
Dr. Wan Munirah Wan Mohamad
Noraisyah Abdl Aziz

EDITOR FAKULTI KEJURUTERAAN
Azyan Zafyrah Mohd Zahid
Dr. Wan Nur Fazlina Abdol Jani

Mazni Mat Zin

REKABENTUK DAN GRAFIK
Shahrul Amir Bin Shaheran
Mohamad Hanif Bin Awaludin

PROGRAM KOMUNITI SERAI LESTARI
Zaibedah Binti Zaharum, Ruziah A. Latif, Yuslizawati Mohd. Yusoff

Pada 13 Disember 2024, UiTM Charity Society (UCS) telah menjalankan satu
program yang dinamakan Program Komuniti Serai Lestari. Program Komuniti
Serai Lestari adalah salah satu inisiatif komuniti servis dan usaha yang
dilaksanakan oleh UCS untuk memberi pendedahan mengenai aktiviti agro-
farming berasaskan tanaman serai dan kesedaran serta tanggungjawab di
kalangan mahasiswa tentang kepentingan pemeliharaan alam sekitar. Program
ini turut disertai oleh 20 orang mahasiswa, pensyarah-pensyarah UiTM
Cawangan Johor serta penglibatan beberapa orang individu dari luar. Taklimat I

tugasan telah disampaikan oleh Encik Azizuzanadi Zainuddin iaitu fasilitator bagi

I program ini.

Aktiviti pembersihan kawasan serai adalah merupakan sebahagian daripada
Projek Komuniti Serai Lestari yang dilaksanakan oleh UCS. Aktiviti ini dijalankan
untuk memastikan kawasan tanaman serai berada dalam keadaan terurus,

bebas daripada rumpai, sampah dan persekitaran yang boleh menjejaskan

pertumbuhan tanaman.

Program menjadi platform bagi mahasiswa UiTM mempraktikkan nilai
kesukarelawanan dan menyumbang tenaga kepada pembangunan komuniti agro.
lanya juga dapat memupuk semangat gotong-royong, kerjasama dan

tanggungjawab sosial di kalangan peserta.

Program ini berjaya dilaksanakan dengan baik serta mencapai objektif yang
dirancang. Aktiviti ini berjaya memupuk semangat kesukarelawanan serta kerjasama
erat antara mahasiswa dan komuniti setempat. Kejayaan program ini membuktikan
bahawa usaha kecil yang dilaksanakan secara bersama mampu memberi impak
besar terhadap kelestarian alam sekitar dan kesejahteraan masyarakat. Diharapkan
program sebegini dapat diteruskan secara berterusan agar manfaatnya dapat
dinikmati dalam jangka masa panjang bukan sahaja menjadikan kawasan tanaman
lebih bersih dan terurus, malah mengukuhkan semangat kerjasama serta kesedaran

terhadap kepentingan kelestarian alam sekitar.




